
ახალი კორონავირუსით (SARS-Cov-2) გამოწვეული ინფექციის (COVID-19) შემთხვევების მართვის ხარისხის და საერთაშორისო ან/და ეროვნული მკურნალობის სტანდარტებსა და რეკომენდაციებთან შესაბამისობის შეფასების მიზნით, სამინისტრო გეგმავს მობილიზებულ კლინიკებში COVID-19-ის შემთხვევების კლინიკური აუდიტის ჩატარებას დამოუკიდებელი ექსპერტთა ჯგუფის მიერ.
კლინიკური აუდიტის ექსპერტთათვის აუცილებელი მოთხოვნაა COVID-19-ის კლინიკური მართვის გამოცდილება, ასევე, პრაქტიკული მუშაობის და ექსპერტული გამოცდილება შინაგანი მედიცინის ან ანესთეზიოლოგია-რეანიმატოლოგიის ან ინფექციურ სნეულებათა სპეციალობის ან ეპიდემიოლოგიის მიმართულებით.

აღნიშნულმა ჯგუფმა უნდა უზრუნველყოს: 
ა) აუდიტის შეთანხმებული მეთოდოლოგიის მიხედვით, შერჩეულ სამედიცინო დაწესებულებაში COVID-19-ის სამიზნე შემთხვევების რანდომული შერჩევა (მიმდინარეობის სიმძიმის, ასაკის, თანმხლები დაავადებების გათვალისწინებით);
ბ) ახალი კორონავირუსის მართვისთვის მობილიზებულ კლინიკებში  COVID-19-ის შემთხვევებთან დაკავშირებული სამედიცინო დოკუმენტაციის აუდიტი ,,პერსონალური მონაცემების დაცვის შესახებ“ საქართველოს კანონის მოთხოვნათა შესაბამისად;
გ) აუდიტს დაქვემდებარებულ დაწესებულებასთან ერთად, კლინიკური შემთხვევების და მართვის ტაქტიკის მიმოიხილვა და მიღებული შედეგების ანალიზის საფუძველზე, რეკომენდაციების მომზადება COVID-19-ის შემთხვევების მართვის ხარისხის გაუმჯობესების თაობაზე;
დ) საქმიანობის შესახებ მიმდინარე და საბოლოო ანგარიშის სამინისტროსთვის წარდგენა. 
ექსერტთა ფინანსური უზრუნველყოფა განხორციელდება დონორი ორიგანიზაციების მხარდაჭერით.
თქვენი დაინტერესების შემთხვევაში, გთხოვთ მოგვაწოდოთ იმ პირთა სია და საკონტაქტო ინფორმაცია, რომლებიც შეძლებენ კლინიკური აუდიტის პროცესში მონაწილეობას.

